LO BOIER

Quand lo boiér ven de laurar,
Quand lo boiér ven de laurar
Planta son agulhada

Planta son agulhada.

Troba sa femna al pe del fuoc,
Tota desconsolada.

Se n'es malauta digas o,
Te farai un potage.

Amb una raba, amb un caulet,
Una lauseta magra.

Quand serai morta enterratz me,
Al pus prigond de la cava.

Los pes virats a la paret
Lo cap jos la canela

E los romius que passaran
Prendran d'aiga senhada.

E diran “Qual es mort aici?”
Aquo es la paura Joana.

Se n'es anada al paradis
Al cel ambe sas cabras.




